
Devaih Kritam Purushottama Stotram

ದೇವೈಃ ಕೃತಂ ಪುರುಷೋತ್ತಮಸ್ತೋತ್ರಂ ೮

ಮೃತಪ್ರಾಯಾ ಅಭವಁಶ್ಚ ದೇವಾಶ್ಚಾಽಮೃತವರ್ಜಿತಾಃ .
ಕಿರಣಾಧಾರಜೀವಾಶ್ಚ ಸರ್ವೇ ಮರಣಶಾಲಿನಃ ..೪.೩೦..

ತದಾ ಜಾತಾಶ್ಚಾಥ ದೇವಾಃ ಸ್ವಗುರೋಃ ಶರಣಂಯಯುಃ .
ಸದಸ್ಪತಿರ್ದೇವಗುರುಶ್ಚಾಽಸ್ತೌನ್ಮಾಂ ಪರಮೇಶ್ವರಂ ..೩೧..

ಚಂದ್ರಸ್ಯ ರಕ್ಷಣಾರ್ಥಾಯ ಲೋಕರಕ್ಷಣಹೇತವೇ .

ನಮೋ ದೇವಾಧಿದೇವಾಯ ಸೂರ್ಯಚಂದ್ರಪ್ರಚಕ್ಷುಷೇ ..೩೨..

ಸರ್ವಾಂತರ್ಯಾಮಿಣೇ ರಕ್ಷಾಕರಾಯ ಪರಮಾತ್ಮನೇ .

ಪುರುಷೋತ್ತಮಸಂಜ್ಞಾಯ ಸುಧಾಪ್ರದಾಯ ಶಾರ್ಙ್ಗಿಣೇ ..೩೩..

ಗ್ರಹನಕ್ಷತ್ರತಾರಾಣಾಂ ಭಾಸ್ಕರಾಯಮಹಾತ್ಮನೇ .

ನಮಶ್ಚಾಂತರವೇದ್ಯಾಯ ಚಾಽಭಕ್ತಕ್ಷಯಕಾರಿಣೇ ..೩೪..

ಸಮಾಯಾಹಿ ಹರೇ ಶೀಘ್ರಂ ರಕ್ಷಾಂ ತ್ವಂ ಶಶಿನಃ ಕುರು .

ಮಹಾದೇವೋ ಧ್ಯಾನಮಗ್ನಶ್ಚಿರಕಾರೀ ವಿರಾಜತೇ ..೩೫..

ಶೀಘ್ರಂ ಧೂಮ್ರಾದ್ರಕ್ಷ ಮುಕ್ತಪತೇ ಶ್ರೀಪರಮೇಶ್ವರ .

ಸ್ತುತಶ್ಚೈವಂ ತದಾ ಚಾಹಂ ನಾರಾಯಣೀಶ್ರಿ!ಸತ್ವರಂ ..೩೬..

ತ್ವಯಾ ಸಾಕಂ ತ್ವಾಜಗಾಮ ದೇವಗುರೋರ್ಗೃಹಂ ದಿವಿ .

ದ್ರಾಗೇವಾಽದೃಶ್ಯರೂಪೋಽಪಿ ತದಂಗೇ ಮಾನಸಃ ಸುತಃ ..೩೭..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ದ್ವಾಪರಯುಗಸಂತಾನಾತ್ಮಕಸ್ಯ
ತೃತೀಯಖಂಡೇ
ಚತುರ್ಥಾಧ್ಯಾಯಾಂತರ್ಗತಂ ದೇವೈಃ ಕೃತಂ ಪುರುಷೋತ್ತಮಸ್ತೋತ್ರಂ
ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೩.ಅಧ್ಯಾಯ ೪/೩೦-೩೭..

lakShmInArAyaNIyasaMhitA . khaNDa 3. adhyAya 4/30-37..

